
J& 1% : Whan that April with his showres soote

The droughte of March hath perced to the roote,

And bathed every veine in swich licour,

Of which vertu engendred is the flowr;

Whan Zephirus eek with his sweete breeth

Inspired hath in every holt and heeth

The tendre croppes, and the yonge sonne

Hath in the Ram his halve cours yronne,

And smale fowles maken melodye

That sleepen al the night with open ye— ( Verse Ver-
sion,2012)

J&3% . Hir mouth ful smal, and therto softe and reed,

But sikerly she hadde a fair forheed:

It was almost a spanne brood, I trowe,

For hardily, she was nat undergrowe.

Ful fetis was hir cloke, as | was war;

Of smal coral aboute hir arm she bar

A paire of bedes, gauded al with greene,

And theron heeng a brooch of gold ful sheene,

On which ther was first writen a crowned A,

And after, Amor Vincit Omnia. ( Verse Version,2012;
61)

J&.7% : Embrouded was he as it were a mede,

Al ful of fresshe flowres, white and rede;

Singing he was, or floiting, al the day:

He was as fressh as is the month of May.

Short was his gowne, with sleeves longe and wide.

Wel coude he sitte on hors, and faire ride;

He coude songes make, and wel endite,

Juste and eek daunce, and wel portraye and write.
(Verse Version,2012)

